
Հունվարի 9-ին Արարատյան թեմի թեմա
կան խորհուրդը այցելեց վեհավւսա Հայրա– 
պհսփն՝ շնորհավորելու Նորին Սրբությանը 
Ամանորի և Սուրբ Ծնունդի առիթով և ներ
կայացնելու թեմի գործունեության 1985 թ. 
տարեկան հաշվետվությունը։

Արարատյան թեմի թեմական խորհրդի, 
հոգևոր դասի և պաշտոնեության անունից 
ողջույնի խոսք ասաց արժանապատիվ Տ. 
Հովհաննես ավագ քահանա Մւսրուքյանը։

«Վեհավւառ Տեր,
Մի քանի օր առաջ համայն մարդկու

թյունը պատմության գիրկը ուղարկեց (հաջո
ղություններով և հուսախաբություններով լի 
հին տարին և նոր տարվա գալուստը դիմա
վորեց խաղաղության, երջանկության, ստեղ
ծագործական գալիք նոր օրերի հավատով 
և հույսով։

Այսօր, երբ մարդկությունը ապրում է պա
տերազմի արհավիրքը, և խաղաղության ու 
արդարության անունով կատարվում են ան
արդարություններ, որքան այժմեական է 
հնչում Քրիստոսի Ծննդյան տոնի առիթով 
հրեշտակների բարձրաղաղակ «Փառք ի 
բարձունս Աստուծոյ և յերկիր խաղաղութիւն* 
ավետիսը։

Հայաստանյայց Առաքելական Ս .Եկեղե
ցու զավակները, այսօր ամբողջ աշխարհի 
տարածքի վրա, տոնում են Քրիստոսի Ծը– 
նընդյան և Աստվածհայտնության տոնը՝ հայ
ցելով խաղաղություն, արդարություն և 
աստվածային սեր՝ բոլոր զրկվածնե՛րի, ար
դարության և խաղաղության ծարավի մարդ
կանց ու ժողովուրդների համար։

Դարերից եկած և հավիտենականություն 
գնացող միշտ երիտասարդ մեր ժողովուրդն 
էլ հույսերով լի, գալիք պայծառ նոր օրերի

հավատքով գոտեպնդված՝ ուզում ՜է Նոր տա
րին և Ս. Ծննդյան տոները իմաստավորել 
գիտության, արվեստի, տեխնիկայի բոլոր 
բնագավառներում նորանոր նվաճումներով 
և հաջողություններով։

Վեհափառ Տեր, նվիրական այս կամար
ների տակ դեռ չեն լռել Զերդ Սրբության 
գահակալության 30-ամյա տոնակատարու
թյան զվարթ ձայները։ Բոլորիս հայտնի ճըշ– 
մարտություն է, որ Զերդ Սրբության գահա
կալության օրերին Մայր Աթոռ Ս. էջմիա
ծինը ապրեց իր զարթոնքը և ունեցավ իր 
վերելքը։ Դուք էիք, որ բարձրացրիք մեր 
Եկեղեցու միջազգային հեղինակությունը, 
Դուք էիք, որ էջմիածինը տարաք Սփյուռք՝ 
պանդուխտ մեր եղբայրներին, ու արդարո
րեն վաստակեցիք Շինարար Հայրապետի 
անունը։ Դուք դարձաք խաղաղության մար
տիկ և Զերդ Սրբության կուրծքը զարդարվեց 
մեր պետության ամենաբարձր շքանշաննե
րից մեկով՝ «ժողովուրդների բարեկամու
թյան» շքանշանով։

Այսօր էլ Դուք շարունակում եք հովվել ի– 
մաստությամբ և երիտասարդական ավյու
նով աշխատել Մայր Աթոռ Ս. էջմիածնի 
պայծառացման համար։

Քրիստոսի Ս. Ծննդյան տոնի ավետիսով 
լցված թույլ տվեք, Վեհափառ Տեր, Արա
րատյան Հայրապետական թեմի հոգևոր դա
սի, թեմական խորհրդի և հավատացյալ ժո
ղովրդի անունից շնորհավորել Զեր Նոր տա
րին և Ս. Ծնունդը կրկնելով Հայրապետա
կան մաղթանքի խոսքերը.

«...Երկար կյանք տուր Հայրապետին,
՚. Երկար օրեր Հայոց Հոր,

Տեր, անսասան պահիր դու միշտ 
Քո իսկ հիմնած Մայր Աթոռ»։

Հաշվետու զեկուցումով հանդես եկավ 11 
րսւրատյան թեմի առաջնորդական փոխա
նորդ Տ. Գարգին եպիսկոպոս Ներսիսյսւնը.

«Վեհափառ Տեր. հաճեփ է ինձ համար 
այս պահին թարգմանը հանդիսանալ Արա
րատյան թեմիս թեմական խորհրդի ջերւէ 
զգացմունքների, որպես կենաց երկար օրե
րի, ՛քաջառողջության, աստվածահաճո ու 
ազգաշեն գործունեության Նոր տարվա ե Ս. 
Ծննդյան բարեմաղթանքներ՝ ուղղյալ Զերդ
Սրբության։

1985 թ. նշանակալի իրադարձությունների 
հիշարժան մի տարի եղավ։ Հայ ժողովուրդը 
Ա Հայ Եկեղեցին իր պատմության մեծագույն 
ողբերգության՝ Ապրիլյան եղեռնի 70–ամյսւ– 
կի հիշատակումով, մեկ անգամ ևս, ազդա
րարող հաղթական ձայնով հնչեցրեց, որ 
արդարությունը չի գերեզմանվում, որ ճըշ– 
մարտությունը անմեռ Է, քանզի արդարու
թյան և ճշմարտության գաղափարները հիմ– 
քըն են այսօրվա ապրող, արարող և վերա
ծաղկող խոսուն վկա Մայր Հայաստանի։

Նույն 1985 տարում մեր ժողովուրդը Մեծ 
հայրենականի 40-ամյւսկով ողջունեց արդա
րության և ճշմարտության հաղթանակը։ 
Քսան միլիոն անմեղ զոհերի առ Աստված 
բարձրացող աղաղակները դարձան մարդ
կային խիղճը զգաստացնող, վասն խաղա
ղության, սիրո և եղբայրության ահեղ կոչ, 
որ հնչեց Զերդ Սրբության նախաձեռնու
թյամբ, ինչպես նաև ժնևյան բարձր մակար
դակի հանդիպման օրերին։

Արդարև 1985 թ. վերջին հնչյունները զը– 
վարթ Էին և կենսուրախ, ևս առավեյ Հայ Ե– 
կեղեցու համար, որի աղոթաբույր կամար
ների ներքո համաղգական շուքով տոնա– 
խմբվեց Լուսսւվորչի արժանընտիր գահա
կալի, հայրենաշունչ ու շինարար Վազգեն Ա 
Հայրապետիդ արդյունաշատ գործունեու
թյան 30-ամյակը։

1985 թ. արգասաբեր Էր և Արարատյան 
թեմիս համար։

1985-ին հիմնականում շարունակել ենք 
նախորդ տարում ձեռնարկած մեր աշխա
տանքները։

Թեմի հոգևոր դասի և պաշտոնեության 
բարձր կարգապահությունը, փոխըմբռնման 
ոգին և պատասխանատվության գիտակցու
թյունը թեմում ստեղծեցին աշխատանքային 
հաճելի մթնոլորտ։

Թեմական խորհուրդը կանոնավորապես 
հրավիրվող իր նիստերում ծրագրում Էր և հե
տամուտ յինում թեմի աշխատանքների իրա
կանացմանը։ Այս առումով մեծ Է նշանա
կությունը երկուշաբթի օրվա քահանայից 
հավաքների, որոնք ունեցել են թե՛ ուսու
ցողական, թե՛ կազմակերպչական ու կարգա
պահական բնույթ։

Մտահոգվելով թեմի եկեղեցիներում խոս 
վոդ քարոզների անբավարար մակարդակով՝ 
կազմակերպվել Է քարոզիչների ամենշա
բաթյա հավաք, ուր, Երևանի չորս եկեղեցի
ների քարոզիչների մասնակցությամբ, քըն– 
նարկվել և խմբագրվել են հառաջիկա կի
րակի եկեղեցու բեմից ընթերցվող նրանց 
քարողները։

Առանձնակի գոհունակությամբ ցանկա
նում ենք անդրադառնալ թեմի եկեղեցիների 
գույքւս-իրային հաշվառման և վերագնահատ
ման ընդարձակածավալ և աշխատատար 
գործին, որը հառաջիկա ամիսներին կգտնի 
իր լրումը։

Թեմի գործունեության առանցքային բն՛ա
գավառը եղել Է շինարարական ոլորտը.

ա) Շարունակվել են վերանորոգման աշ
խատանքները Երևանի Ս. Հովհաննես և Ս. 
Գևորգ, Վարդենիսի Ս. Աստվածածին եկե
ղեցիներում, մասամբ նաև Երևանի Ս. Սար
դիս եկեղեցում։

բ) Ավարտին են հասցվել Արարատյան 
թեմի առաջնորդարանի քարային աշխա
տանքները. ներկա տարում հավանաբար 
այն կհանձնվի շահագործման։

գ) Իրականացվել Է թեմիս Ս. Զորավոր 
եկեղեցու ւբակի բնակիչների վերաբնակե
ցումը։

դ) Սկսվել և հույսով ենք, որ այս տարի 
կավարտվեն Աշտարակի և Հրազդանի եկե
ղեցիներին կից երիցատների կառուցման 
աշխատանքները։

1985 թ. ընթացքում վերոհիշյալ աշխա
տանքներին զուգընթաց ունեցանք ուրա
խության այլ առիթներ.

ա) Երևանի Ս. Սարդիս Մայր եկեղեցում 
տոնախմբվեց Զերդ Սրբության 30-ամյա 
գահակալության հոբելյանի տարեդարձը, որը 
նոր ոգևորություն և խանդավառություն 
պարգևեց հոգևոր դասին և հավատացյալնե
րին։

բ) Կազմակերպվեց թեմիս հոգևոր դասի 
համատեղ ուխտագնացություն դեպի Եղեգ– 
նաձորի շրջանի Ամադուի Նորավանք, Գլա
ձոր և Ս. Խաչ վանք, Սպիտակսւվոր Ս. Աստ
վածածին եկեղեցի։

գ) Ամանորի և Ս. Ծննդյան տոների առ
թիվ տեղի ունեցավ թեմի հոգևոր և աշխար
հիկ դասի հավաք, ուր պարգևներով նշվե
ցին անցյալ տարում իրենց աշխատանքով 
աչքի ընկած հոգևորականներն ու աշխար
հիկ ծառայողները։ Ավագ քահանայության 
պատվին արժանացավ Տ. Կարապետ քա
հանա Գըլըճյանը։ Ծաղկյա փիլոն կրե|ու ի– 
րավունք շնորհվեց Տ. Սարգիս քահանա 
Թաշջյանին և Տ. Ստեփան քահանա Տեր-Գ ե ֊ 
վորգյանին։ Լանջախաչ կրելու իրավունք

ստացավ Տ. Վաղարշակ քահանա Զարդար
ա ն ը » ։

Թեմի ֆինանսական վիճակի մասին հաշ
վետու զեկուցումով հանդես եկավ գլխավոր 
հաշվապահ տիար Պանդուխտ Մանուկյանը։

Ապա թեմական խորհրդի անդամները 
մտահոգություն հայտնեցին, որ թեմի եկե
ղեցիներում խոսվող քարոզները չունեն 
պատշաճ մակարդակ, քանի որ էապես Փոխ
վել է հավատացյալների որակական կազմն 
ու աշխարհընկալումը։ Առաջւսրկեցին ավելի 
լուրջ ուշադրություն դարձնել քարոզներին, 
որպեսզի եկեղեցին իր մեջ համախմբի հա
վատացյալներին և նրանց զերծ պահի աղան
դավորական խմբակներին անդամագրվե
լուց։ Ըստ այնմ անհրաժեշտ է, որ նոր ձեռ

նադրվող քահանան անպայմանորեն ստա
նա կրոնական բավարար կրթություն, ունե
նա խորունկ գիտելիքներ Հայ Առաքելական 
Եկեղեցու դավանության, պատմության, ինչ
պես նաև հայ ժողովրդի պատմության ու 
մշակույթի մասին, լավապես տիրապետի հա
յերեն բանավոր խոսքին, ըստ անհրաժեշ
տության պետք է ստեղծել քարոզիչների մի 
խումբ, որոնց կարելի լինի ազատել տեսա
կան և այլ պարտականություններից։

Վեհափառ Հայրապետը շնորհակալություն 
հայտնեց ներկաներին, գոհունակություն ար
տահայտեց կատարված աշխատանքի հա
մար և հույս հայտնեց, որ համատեղ ջան– 
քերով առավել կբարելավվի թեմի եկեղեցա
կան գործունեությունը։


